
GOUVÈNÈ CUOMO ANONSE FEDERAL APWOUVE DEMANN DEKLARASYON SITIYASYON DIJANS GRAV 

APRE SIKLÒN AK INONDASYON LOTRE JOU YO NAN SANT AK LWÈS NEW YORK 

Apwobasyon federal pou demann Gouvènè a pral kouvri plis pase $28 milyon dola domaj nan 

enfrastrikti piblik nan Konte Allegany, Cattaraugus, Chautauqua, Delaware, Herkimer, Lewis, 

Livingston, Ontario, Otsego, Steuben ak Yates 

 

Gouvènè Andrew M. Cuomo jodi a te ekri Prezidan Obama pou l mande yon deklarasyon sitiyasyon 

dijans grav federal pou konte Allegany, Cattaraugus, Chautauqua, Delaware, Herkimer, Lewis, Livingston, 

Ontario, Otsego, Steuben ak Yates apre dènye gwo tanpèt ak inondasyon ki te lakòz gwo dega ak 

destriksyon nan kominote nan sant ak lwès New York. 

 

“Mwen kontan anpil Prezidan Obama reponn demann Eta a epi te fè soti yon Deklarasyon Eta Dijans 

Grav pou ede kominote nan sant ak lwès New York, ansanm ak nan Southern Tier la, rekanpe sou pye yo 

apre siklòn ak inondasyon lotre jou yo,” te deklare Gouvènè Cuomo. “Deklarasyon sa pral pote bourad 

lajan ki nesesè anpil nan lokalite ki te andire gwo difikilte ak destriksyon, epi pral ede fè reparasyon ki 

nesesè apre kèk nan pi michan inondasyon kominote sa yo te sibi sou plizyè dizèn lane.” 

 

Tanpèt ak inondasyon yo, ki te kòmanse nan dat 12 me, te afekte yon gwo pòsyon nan Eta New York, 

sitou onz konte sa yo kote gwo lapli te tonbe nan kèk zòn ak yon vitès 5 rive 7 pous nan mwens ke twa 

èdtan. Twati kay ak biznis te kraze ak anpil evakyasyon ki te fèt tou patou, plis pase 6.500 kay ak biznis te 

rete san kouran ak plis pase 130 fanmi te sibi gwo dega nan pwopriyete yo.  

 

Gouvènè Cuomo te deklare yon Sitiyasyon Dijan pou Eta a nan zòn ki te afekte nan Eta New York nan dat 

14 me epi yo te deklare eta dijans nan Eta lokal yo pou Konte Yates, Konte Cattaraugus, Vilaj Penn Yan, 

Vilaj Gowanda, Vil Jerusalem ak Vil Sanford. 

 

Akòz dega tanpèt sa yo te fè, Gouvènè Cuomo te mande èd teknik sou yon fòm Evalyasyon Dega 

Preliminè Eta/FEMA ankomen (Preliminary Damage Assessment, PDA), ki te fini nan dat 11 jen 2014. 

Rezilta PDA sa a te valide depans onivo Eta ak Konte ki te plis pase $28 milyon dola nan aktivite sekou ak 

rekiperasyon. 



Haitian Creole 

 

Grasa aksyon Prezidan an, gen bourad lajan federal pou eta ak gouvènman lokal ki kalifye ak sèten 

òganizasyon ki pap travay pou lajan sou yon baz pataj depans pou travay ijan ak reparasyon oswa 

ranplasman enstalasyon ki sibi dega nan gwo tanpèt yo. 

